
ABSTRAK

Sistem pendingin udara amat penting pada masa kini untuk menjadikan ruang 

bilik menjadi sejuk dan pengguna akan merasa selesa dari haba luaran. Sistem sesalur 

digunakan untuk menyalurkan aliran udara sehingga sampai  ke ruang bilik.  Terdapat 

banyak jenis bentuk sesalur tetapi  yang biasa digunakan ialah sesalur berbentuk segi 

empat  tepat.  Permasalahannya  ialah  kadangkala  aliran  udara  (dari  system pendingin 

udara)  mendatangkan kebisingan ke dalam ruang bilik  dan ianya  akan menyebabkan 

pengguna rasa tidak selesa.  Oleh itu untuk mengurangkan kebisingan itu,  sesetengah 

teori  perlu  digunakan  untuk  mengatasi  masalah  ini  seperti  teori  getaran  (vibration), 

pengukuran  tahap  bunyi,  sistem  penyaman  udara,  dan  sebagainya.  Analisis  unuk 

mencari segala punca amat penting untuk menyelesaikan permasalahan ini. Melakukan 

pemetaan  pada pelan tapak kawasan boleh memberitahu  kita  di  mana kawasan yang 

disyaki mengeluarkan bising itu tadi. Dengan menggunakan alatan khas seperti ‘Sound 

Level Meter’ dan “Air Flow Velocity Meter’, ianya dapat membantu mengukur bunyi 

dan kelajuan aliran udara.  Kemudian,  satu rekabentuk sesalur  yang baru direka (jika 

perlu  mengikut  keadaan)  berdasarkan  kepada  keputusan  analisis  yang  diperolehi. 

Diharapkan rekabentuk sesalur yang terbaru dapat mengurangkan kadar kebisingan atau 

pun diharapkan juga ianya dapat menghentikan terus kebisingan itu tadi.

ABSTRACT

Air conditioning system is important now a day to make the room getting cool 

and the user feel comfortable from the outside heat. Ducting system are use to duct the 

air flow until the air reach the room. There are many shape of duct but normally we use 

the rectangle shape of duct. The problem is sometimes the air flow attends a noise to the 

room and will make the user feel uncomfortable. So to reduce the noise, some theory 

would  use  to  solve  the  problem  such  as  vibration,  measurement  of  sound,  air 

conditioning system and else. The analysis to search the source is important in case to 

solve these entire problems. Making the mapping on the layout plan can tell us the most 

suspected place of noise come out. By using the special tools such as Sound Level Meter 

and Air Flow Velocity Meter, the sound and air flow can be measure. Later, one new 

design of duct will be create (if necessary depend on situation) based on the analysis 

result achieve. Hopefully, the new design of ducting will reduce the noise or perhaps it’s 

can stop the noise totally.

BAB I

PENGENALAN

1.1 PENGENALAN TAJUK PROJEK

Kebisingan merupakan salah satu bentuk gangguan dalam kehidupan seharian 

manusia.  Kebisingan ini boleh mendatangkan gangguan dan perasaan ketidakselesaan 

kepada manusia serta mengakibatkan kualiti sesetengah kerja yang dilakukan manusia 

tidak memenuhi  kriteria yang diperlukan atau sepatutnya. Kebisingan sebenarnya boleh 

diklasifikasikan  sebagai  satu  sumber  bunyi  yang  tidak  diperlukan  oleh  deria 

pendengaran manusia kerana ianya melewati tahap kekuatan bunyi yang diperlukan oleh 

manusia seperti bunyi letupan bom yang kuat, bunyi pesawat sedang berlepas, jeritan 

manusia dan sebagainya. Tetapi tahap sesuatu bunyi amat sukar untuk diklasifikasikan 

samada ianya menjadi kebisingan atau tidak disebabkan ianya bergantung kepada tahap 

penerimaan  individu  terhadap  bunyi.  Kebisingan  yang  diperkatakan  di  sini  ialah  di 

kawasan bilik kuliah. Kebisingan sepatutnya tidak berlaku memandangkan bilik kuliah 

merupakan tempat menerima ilmiah dan sepatutnya suasana yang diperlukan ialah bebas 

daripada sebarang kebisingan. Pentingnya suasana di bilik kuliah adalah sama dengan 

pentingnya suasana seperti di dalam perpustakaan. Sistem penyaman udara yang efisyen 

yang  boleh  berfungsi  dengan baik  serta  beroperasi  dengan  senyap  amat  dialukan  di 

kawasan ini. Antara faktor wujudnya kebisingan pada sistem salur penyaman udara ialah 

rekabentuk, aliran udara, kipas, getaran dan sebagainya. Kebiasaannya faktor-faktor ini 

berkait antara satu sama lain.

1.2 PERMASALAHAN

Bunyi bising yang terhasil di dalam sistem salur penyaman udara disesetengah 

bilik kuliah di Bangunan Hijau, Kampus Industri UTeM boleh mengganggu konsentrasi 

kepada para pelajar ketika sessi pembelajaran mahupun kepada pensyarah yang sedang 

menyampaikan ilmu.

Kebisingan yang terhasil boleh menyebabkan para pelajar dan pensyarah berasa 

tidak  selesa.  Mereka  seolah-olah  ingin  mengetahui  apa  sebenarnya  yang  berlaku  di 

dalam  sistem  penyaman  udara  tersebut  di  mana  adakah  terdapat  kebocoran  atau 

kerosakkan kepada sistem penyaman udara terbabit.

Kebisingan juga boleh menyebabkan gangguan kepada pemikiran pelajar ketika 

sedang menghadapi peperikasaan. Suasana yang nyaman dan senyap diperlukan supaya 

dapat meningkatkan keupayaan berfikir pelajar dan dapat mengurangkan tekanan pada 

minda ketika sedang menjawab pelbagai soalan ujian.

Komunikasi  merupakan satu langkah yang penting dalam proses pembelajaran 

kerana  ia  melibatkan  hubungan  antara  pelajar  dengan  tenaga  pengajar.  Oleh  itu, 

kebisingan juga menghalang penyampaian ilmu antara pensyarah dengan para pelajar 

kerana  pensyarah  terpaksa  meningkatkan  kekuatan  suaranya  untuk  mengatasi  bunyi 

bising  dari  sistem salur  penyaman  udara  tersebut.  Ini  boleh  menyebabkan  gangguan 

kepada sistem pembelajaran pelajar dan juga memudaratkan kesihatan pensyarah.

1.3 OBJEKTIF

Objektif  utama  berkaitan  dengan  tajuk  projek  ini  ialah  membuat  satu 

penyelidikan berdasarkan punca kebisingan sistem salur penyaman udara di setiap bilik 

kuliah di Bangunan Hijau, Kampus Indusrti UTeM ini. Punca kebisingan tersebut akan 

dikaji  dan kaedah mengurang atau memberhentikan kebisingan akan disediakan. Proses 

mengenalpasti  kawasan yang  terlibat  dengan masalah  kebisingan sistem salur  adalah 

dibantu dengan menggunakan alatan khas dan membuat pemetaan kawasan. Penggunaan 

alatan khas pengukuran aras kebisingan dan kelajuan aliran udara adalah berdasarkan 

kepada  teori-teori  yang  dikehendaki.  Sekiranya  punca kebisingan tersebut  ada kaitan 

dengan aliran udara dalam sistem salur, fenomena ini juga akan dikaji dan cadangan 

untuk mengatasi kebisingan akan diusulkan.

1.4 SKOP

Skop bagi perlaksanaan projek ini ialah mengetengahkan pemangkin bagi punca 

kebisingan dari sistem salur penyaman udara di Kampus Industri terutamanya di bilik-

bilik kuliah di Bangunan Hijau.

CARTA GANTT BAGI PSM I

BMCU 4973

                                                                     

   PERKARA                                             MINGGU 1 2 3 4 5 6 7 8 9 10 11 12

PENCARIAN TAJUK PROJEK X
PERBINCANGAN TAJUK PROJEK DENGAN 

PENYELIA PROJEK X X
PENGUMPULAN DATA MAKLUMAT X X X X
ANALISIS DATA MAKLUMAT X X
MEMBUAT PERCUBAAN ALATAN 

KELENGKAPAN X X
MENYIAPKAN & MENYEDIAKAN LAPORAN 

PSM I X
MENGHANTAR LAPORAN PSM I X

Jadual 1 : Carta Gantt bagi PSM I

CARTA GANTT BAGI PSM II

BMCU 4983

                                                                     

   PERKARA                                             MINGGU 1 2 3 4 5 6 7 8 9 10 11 12

MEMBAIKI LAPORAN PSM I X
MEMBUAT PEMANTAUAN DI LOKASI PROJEK X
MEMBUAT PENYELIDIKAN PROJEK X X X
ANALISI DAN MENTAFSIR DATA YANG 

DIPEROLEHI X X
MENYEDIAKAN PENYELESAIAN BERKENAAN 

PERMASALAHAN  TAJUK X X
MEMBUAT RUMUSAN DAN KESIMPULAN 

KAJIAN X X
MENYIAPKAN & MENYEDIAKAN LAPORAN 

PENUH PSM I DAN PSM II X
MENGHANTAR LAPORAN PSM II X

Jadual 2 : Carta Gantt bagi PSM II

CARTA PROSES PERJALANAN PSM I DAN PSM II

Rajah 1 : Carta proses perjalanan PSM keseluruhannya.

PEMILIHAN TAJUK

PERBINCANGAN TAJUK

PENGUMPULAN TEORI

ANALISIS TEORI

PERCUBAAN ALAT 
KELENGKAPAN UJIKAJI

PEMANTAUAN DI TAPAK 
PENYELIDIKAN

PENYELIDIKAN PROJEK

ANALISI DATA

PENYEDIAAN PENYELESAIAN 
MASALAH

LAPORAN LENGKAP 
(SELESAI)

RUMUSAN & 
KESIMPULAN

    ADA MASALAH

TIDAK DITERIMADITERIMA

TIDAK MENCUKUPIMENCUKUPI

MENCUKUPI TIDAK MENCUKUPI

MENCUKUPITIDAK MENCUKUPI

PSM
I

PSM
II

BAB II

KAJIAN LITERATUR

2.1.       SISTEM PENDINGIN

2.1.1 PENGENALAN

Pendinginan atau penyejukkan merupakan satu proses pemindahan haba kepada 

kawasan  bersuhu  rendah  (sejuk)  dari  kawasan  bersuhu  tinggi  (panas).  Alat  yang 

menghasilkan  keadaan  dingin  ini  dikenali  sebagai  pendingin  atau  penyaman  udara. 

Berbeza  fungsinya  dengan Pam Pemanas  (Heat  Pump)  di  mana  haba  ditukarkan dari 

keadaan suhu rendah kepada keadaan bersuhu tinggi. Fungsi pam pemanas berlawanan 

dengan fungsi pendingin udara.

2.1.2 SISTEM  PENYEJUKKAN  MAMPATAN  DAN  FUNGSI  SETIAP 

KOMPONENNYA.

Sistem  di  mana  pendingin  udara  menghasilkan  fenomena  sejuk  juga  dikenali 

sebagai Sistem Penyejukkan Mampatan.  Sistem penyejukkan ini mengamalkan prinsip 

pengaliran haba pendam pada keadaan jirim. Sistem ini menggunakan bahan pendingin 

(refrigerant)  iaitu  R12  atau  R22.  Bahan  pendingin  ini  tidak  bertindakbalas  terhadap 

7


	Untitled



